
Lehrtext: Önj e gräinsåågelooden 
Kriimer: Guundach! Wat schalt weese? 
Haie: Ik wal hål en tuut ååple heewe. 
Kriimer: Joo, dåt kamt turuchte. En uugensteblak. Heer as e tuut ma da beeste ååple. 
Haie: Oo, dåt fertrüt me! Hääw ik ååple säid? Ik miinjd duch peere. 
Kriimer: Dåt mååget ninte, da prunge we iinjfåch am. Weesegödj, heer as en tuut ma peere. 
Haie: San dåt peere? 
Kriimer: Joo, en hiil tuut ful. 
Haie: Oo, dåt fertrüt me! Ik häi eentlik mör am plööme toocht. 
Kriimer: Dåt mååget duch ninte. Dåt leet ham duch lacht amprunge. Sü, weesegödj, heer as 
en tuut ma da fainste plööme. 
Haie: Hääwe jam uk ål ååpelsiine? 
Kriimer: Was hääwe we dåt. We san duch bekånd deerfor, dåt we åles hääwe. 
Haie: Dan häi ik duch liiwer ååpelsiine önjstää for plööme. 
Kriimer: Fåliwas duch! Deer san uk mör witamiine önj. Heer, weesegödj, jüst üt Kalifornien 
importiirt. 
Haie: Wat, üt Kalifornien? Nåån, dåt wiitj ik duch ai. Huum wiitj uler, wat ja deer åles ma 
mååget hääwe. Ik liiw, ik nam duch liiwer en tuut ma hiisie ååple. 
Kriimer: Wäljsåcht, wäljsåcht, dåt as wäärenooch! 

(In: IPTS [= IQSH] (Hg.). 1999. Handreichungen für den Friesischunterricht, Bd. 3. Kronshagen. 
S. 119.) 

 


	Lehrtext: Önj e gräinsåågelooden

